
انا هاسيب الدنيا كلها عشانك. مهما حصل انا لا يمكن اتخلى عنك. وساعة الجد طلع بتاع كلام. واتخلى عنها وطلع كلام في كلام. تلاقي
واحد انا عايز انصر دين ربنا انا عايز آآ انزل حياتي للاسلام وساعة لما النبي شتم من الغرب والعياذ بالله ولا لما اعتدوا على

المسجد الاقصى طلعوا بتوع كلام وطلع كلام في كلام كتير وانا مسافر الاقي ميكروباصات وعربيات كاتبة على ضهرها سلام يا بلد
الكلام احس ان ان في ناس موجوعة اوي من الكلمنجية اصل ياما ناس عشمتهم وخلت بهم. ياما ناس حسستهم انهم ضهر وسند

وساعة الزنقة. طلع كلام
في الكلام ما فيش حد بيدمر حياتك قد الكلمنجية قد بتاع الكلام على الفاضي بيسموه ميكانيكي بوق يعني هو بيتكلم وخلاص

وساعة بجد انت ما انتاش لاقي حد ولكن مهما كنت بتكره الكلمنجية. مهما كنت بتكره الكلمنجي ما حدش بيكره الكلمنجية قد ربنا
وما حدش بيكره صفة الكلمنجية وبيبغضها قد ربنا. وما حدش بيعاقب الكلمنجية قد ربنا. ربنا بيبين موت واحد كلمنجي. بيقول قل
ربنا سبحانه وتعالى حتى اذا جاء احدهم الموت قال رب ارجعون لعلي اعمل. اشتغل يا رب. هاقطع سجاجيد الصلاة يا رب. قم الليل

واصوم النهار
اشتغل في الدعوة الى الله اطلب علم اتقي الله اغض بصري لعلي اعمل. صالحا فيما تركت. كلا انها كلمة. انت كلمني انت مش بتاع
شغل مش بتاع عمل انها كلمة هو قائلها. ده هو طول عمره بتاع كلام اصلا. فجاي دلوقتي زي ما كان في حياته بتاع كلام من عاش

على شيء مات عليه. جاي عند الموت يقضيها
كلام وفكر انه يضحك على الملايكة زي ما ضحك على البشر في الدنيا كلمة هو قائلها ده كلمنجي وبتاع كلام. فتنفجر في وجهه

كالقنبلة عند الموت كلا القرآن صفعات قرآنية على وجوه الكلمنجية. اول صفعة قرآنية قول الله اليوم
ثم نختم على افواههم عضو الكلام ده هيتخرص يوم القيامة. وتكلمنا ايديهم وتشهد ارجلهم. اللي هيكلم اعضاء اعضاء الحركة. لان

هي دي اللي اللي هيتكلم يوم القيامة عملك. مش اللي هيتكلم يوم القيامة مشاعرك وهمومك. يا جماعة انا بقول الكلام ده ليه؟ بقول
الكلام ده لان احنا بعد اسبوع واحد شعبان

شاي الشعبان ما عدش عليه غير اسبوع. اسبوع شهر رفع الاعمال الى الله بعد اسبوع. شهر رفع الايه؟ رفع الكلام الى الله رفع المشاعر
الى الله. كل الوعود اللي انت وعدت ربنا بها السنة اللي فاتت انك هتتصلح وهتغير. كل ده ما يساويش حاجة في الميزان. كل

الرغباتك الدفينة ومشاعرك
وامانيك الطيبة تجاه الاسلام كل ده ما يساويش حاجة. كل آآ مص اللمون اللي انت عملته وانت قاعد زعلان على كل فجر راح عليك

كل ده كل ده مش هيقربك من ربنا. اللي بيقربك من ربنا العمل. يا عبادي انما هي اعمالكم. عشان كده ربنا عمل شهر في السنة رفع
الاعمال. لرفع الاعمال الى الله

يبقى انت دلوقتي غير بقى الشخصية الكلمنجية خلاص كفاية كلام طلعنا بتوع كلام كتير عايزين الوقت ده شغل خلاص يا جماعة
الصحف هتترفع بعد اسبوع هيبقى شهر رفع الاعمال هتترفع امتى في اوله؟ في نصه وفي اخره امتى؟ الله اعلم. ولكن لو اترفعت

صحف السنة وانت بلاها كلام هتبقى
الصفعة القرآنية التانية على وجوه الكلمنجية فمن يعمل مثقال ذرة خيرا يره ومن يعمل مثقال ذرة شرا يره في القيامة العمل بمثقال

الذرة يتقل الميزان. انما الكلام قناطير ولا له اي لازمة. الصفعة التالتة القرآنية على وجوه الكلمنجية قول الله. لما
يقولون ما لا تفعلون انتم بتوع الكلام ليه؟ كبر مقتا عند الله ان تقولوا ما لا تفعلون. عارفين قصة اصح آآ اثر في في سبب نزول الاية
دي ايه كان عبد الله ابن سلام وصحابة كبار قاعدين يقولوا لو انا نعلم احب الاعمال الى الله لعملناه. اه لو نعرف ربنا بيحب ايه. النبي

فجأة ناداهم. بالتأكيد نزلت قال تكريم
بقى ، ده احنا قاعدين جلسة ايمانية عظيمة. فازا بجبريل نزل على الرسول بقول الله كبر مقتا عند الله. ان تقولوا ما لا تفعلون. العادة

اللي انتم قعدتوها دي قاعدة مقيتة
الله! ازاي! ده احنا كنا بنقول لو نعرف احب الاعمال احب الاعمال قم اشتغل الوقت وربنا يهديك للي احب الى الله من اللي انت

بتعمله. قم اشتغل. ما تقضيهاش كلام
اوعوا تقضوا دينكم كلام ومشاعر واماني واحلام ورغبات وتأوهات وما فيش الكلام ده. اشتغلوا انما هي اعمالكم. الصفا القرآنية

الرابعة على وجوه الكلمنجية. ولو ارادوا لاعدوا ولو ارادوا الخروج لاعدوا اللي عايز رمضان يشتغل في رجب وشعبان. يبقى العشر

هو المقياس انت صادق ولا كداب. الصفعة القرآنية الخامسة على وجوه الكلمنجية. واقسموا بالله جهد ايمانهم لان امرتهم ليخرجن.
ساعة الجد هنبقى قال رسول الله في ضهرك يا رسول الله فربنا بيقول لهم تقسموا ووفروا ووفروا ليه؟ طاعة معروفة. يعني ايه

طاعة معروفة؟ ربنا بيسخر منهم
انا عارفك انا عارفك على طول ما شاء الله ميكانيكي بق وعلى طول كلام جميل قد كده وساعة الجد كلام في كلام يا عم الحاج كلام
في كلام. ساعة الشغل الدعوة وساعة لما الدين يحتاج. وساعة اما يشوف منكر في الشارع كله تطلع كلام في كلام. وساعات اما يجي

له فرصة طلب علم طلع كلمنجي
وساعات اما يجي لها فرص حفز القرآن طلع الكلمنجية. وساعة لما ربنا يبعت له صحبة طالعة طلع كلمنجي وساعة لما ربنا يبلغه

رمضان والعشرة الاواخر والاعتكاف طلع اكلمنجي طلع كله كلام في كلام فربنا بيسخر منه بيقول لهم طاعة معروفة. ايوة انا عارف
الطاعة اللي انتم بتقسموا ان انتم هتعملوها دي. في الاخر كلام هوا في الاخر

اخر سراب في الاخر انت كمان طاعة معروفة. ما السي في بتاعك عند ربنا. انت هتبطل كلام ولا مش هتبطل كلام؟ عايزين نبطل كلام
ونبدأ وتبدأ ايدينا هي اللي تتكلم في مسك المصاحف. وتبدأ رجلينا هي اللي تتكلم في الخطوة للمساجد. ويبدأ بدنا هو اللي يتكلم في

اليقظة قبل الفجر ودعاءه
ربنا في التلت الاخير ويبدأ بطونا هي اللي تتكلم في الصيام بازن الله ما عدش على رجب غير اسبوع يا جماعة الحقوا صوموا يا

اخوانا الحقوا صوموا ربنا يجعلنا من
صوامين القوامين يا رب. خلاص يا جماعة اتودعوا بقى جت كده هتودعوا الموسم العزيم ده كده. الحقوا صوموا في هزا الشهر

الحرام العظيم في جمهور العلماء جمهور الفقهاء على استحباب الصيام في الاشهر الحرم. الحقوا صوموا هنقضيها كلام ولا هنقضيها
عمل. صحيفتك هتترفع لربنا. ضحكت على البشر. واتجملتوا

قدامهم وعملت نفسك كويس هتضحك على اللي خلقك صحيفتك طالعة له. صحيفة السنة اللي فاتت كلها طالعة له فاكرين من ايام
كورونا رمضان في اللي فات وبعد كده كل السنة دي فجر فجر صليت ولا لا؟ ادان ادان ادان رحت جامع ولا لأ؟ زنب زنب عملته تبت

منه ولا لأ
تصدقت ولا لا؟ وصلت رحم ولا لا؟ صمت ولا لا؟ قمت ولا لا؟ كم في المية قيام ليل السنة دي؟ كم في المية صيام السنة دي؟ كم في

المية جلسة ضحى السنة دي؟ ورد القرآن بتاعك
قد ايه؟ يلا يا اخوانا مش سلام يا بلد الكلام. احنا عايزين نبقى اهل الاعمال اهل الافعال اهل العزيمة. اللهم اني اسألك فبات في الامر

والعزيمة على الرشد. ده دعاء جبار نختم به رجب ونبدأ به شعبان. اللهم اني اسألك الثبات في الامر سبتني على العمل الصالح
هزيمة على الرشد لما اعرف ان ترضيك عمل يا رب اديني العزيمة. انا عايز العزيمة. مشكلتنا في ضعف العزيمة. سل الله العزيمة. سل

الله ان ربنا يديك الارادة صادقة ان ربنا يديك العزيمة الصادقة. نسأل الله الثبات في الامر والعزيمة انت على الرشد. انتبهوا ونبهوا
الدنيا كلها. ما عدش على رجب غير

ما عدش على نهاية الشهر الحرام المبارك رجب. موسم العبادة العظيم ده غير اسبوع. الحقوا اغتنموه. رقم اتنين ما عدش على بداية
شعبان غير اسبوع ما عدش على شهر رفع اعمال السنة وتقفيل الميزانية العملية للسنة. ونهاية السنة التكليفية ما عدش على بداية

الشهر ده. غير
جوع استعديتوا ولا لأ ؟ شهر العمل هيبدأ والكلام هينتهي هتبقى من اهل الكلام؟ ولا هتبقى من اهل العمل؟ خلاص بقى لا عزاء للكلام

لما صحيفتك ترفع الى الله ويبقى كلها كلام وخلاص ما فيش اعمال فتعاقب بالحرمان من العمل الصالح في رمضان. في رجب
وشعبان هم الطريق

عشان رمضان يبقى صح لازم رجب وشعبان صح. التعب مش في رمضان التعب في رجب وشعبان. ربنا سبحانه وتعالى يرضى عنا.
اللهم لا ترفع اعمالنا اليك في شعبان الا وقد رضيت عنا. اللهم لا ترفع اليك اعمالنا في شعبان الا وقد ملأت ليلنا ونهارنا بطاعتك. الا

وقد جعلتنا من
السواقين القوامين الشكارين. اللهم اعنا على ذكرك وشكرك وحسن عبادتك. رب اجعلنا لك ذكارين لك شكارين لك صوامين. لك

قوامين. اللهم مصرف القلوب. صرف قلوبنا على طاعتك. اللهم اهدنا وسددنا ووفقنا
ارشدنا. اللهم اقمنا على مرادك منا. اللهم استخرج منا بلطفك ورفقك. ما يرضيك عنا. اللهم انا نسألك الهدى والسداد. والحكمة والرشاد

اللهم زدنا ولا تنقصنا. واكرمنا ولا تهنا واعطنا ولا تحرمنا. واثرنا ولا تؤثر علينا وارضنا وارض عنا
برحمتك يا ارحم الراحمين يا اكرم الاكرمين يا خير الرازقين يا خير الناصرين يا خير الغافرين يا خير الراحمين يا رب المشارق

والمغارب يا رافع السماوات يا رب العالمين يا رب العرش الكريم. اللهم امين. اللهم امين. اللهم امين. جزاكم الله خير


